
مُنْيَةُ الْمُصَلِّي 
MUNYATUL MUSOLLI 
(Cita-Cita Orang Yang Bersembahyang) 

 

26 HUKUM MENGIRINGI SEMBAHYANG  

ZOHOR SELEPAS SEMBAHYANG JUMA’AT 
 

Maka manakala diperolehi segala syarat Juma’at, maka sahlah Juma’atnya. Maka 

manakala sahlah Juma’atnya, jangan lagi ia iringkan dengan Zohor kemudian daripadanya, dan 

tiada dituntut lagi sembahyang Zohor kerana Juma’at itu ganti Zohor. Maka tiada dituntut di 

dalam satu waktu dua fardhu, tetapi haram perbuatannya tiada dapat pahalanya, tetapi berdosa ia 

kerana tiada dikerjanya yang demikian itu pada zaman Nabi J, dan pada zaman segala Khulafa’ 

Al-Rasyidin, dan  orang mutaqaddimin (  – zaman Rasulullah J hingga Imam Rafi’i  dan 

Imam Nawawi ), dan mutaakhirin ( ), dan orang yang mempunyai ilmu, dan tiada pula 

satu negeri yang muktabar seperti Makkah dan Madinah. 
 

Hanya dikerjakan di dalam negeri Mesir sembahyang Juma’at kemudian diiringkan 

dengan sembahyang Zohor kemudian  daripadanya, dengan sebab sangat banyak berbilang-bilang 

padanya di beberapa tempat, dan adalah pada negerinya beberapa mazhab ahlinya; ada Syafi’i dan 

Hanafi dan Maliki, dan lagi pula sangat banyak makhluk sekira-kira tiada dapat berhimpun satu 

tempat, dan dua tiga tempat. Maka pada mazhab Imam Hanafi, sah berbilang Juma’at pada satu 

negeri, dan satu dusun (kampung) dan jikalau ketiadaan sesak sekalipun, maka tatkala itu 

berkehendak oleh orang yang mazhab Syafi’i mengulangi sembahyang Zohor kemudian daripada 

sembahyang Juma’at, sebab berbilang Juma’at pada suatu tempat dengan ketiadaan sesak atau 

banyak berbilang-bilang, kerana memeliharakan qaul yang mengata tiada sah berbilang Juma’at 

pada satu negeri sekali-kali; sama ada sesak satu masjid atau tiada. 
 

Maka hasilnya, pada masalah Juma’at yang berbilang pada satu negeri atau satu dusun, 

tiada sunyi daripada dua perkara. Adakalanya kerana hajat sesak, maka diharuskan berbilang 

kadar hajatnya atas qaul yang muktamadnya. Maka sahlah segala Juma’atnya; sama ada yang 

dahulu atau yang kemudian atau bersamaan, tetapi sunat diiringi dengan Zohor yang jatuh 

kemudian atau bersamaan kerana hendak memeliharakan qaul yang tiada mengharuskan berbilang 

sekali-kali. Dan yang jatuh dahulunya itu, haram ia iringkan Zohor kemudian daripada 

Juma’atnya kerana sah Juma’atnya dengan tiada khilaf lagi padanya. Maka tatkala itu, tiada sah 

sembahyang Zohornya yang kemudian daripada Juma’at yang sah dengan ittifaq ulama’ padanya. 
 

Dan jika kita kata, sebab diiringi Zohor kemudian daripada Juma’at serta diperoleh bilang-

bilangannya kerana banyak yang tiada tahu rukun sembahyang dan banyak yang tiada kena 

Fatihahnya supaya ihtiyath (  – cermat / berhati-hati) pada ibadah, maka adalah yang 

demikian itu tiada disuruh mengulangi Zohor kemudian daripada Juma’at, sebab adalah yang 

demikian itu pada bilang-bilangan yang dimuktabarkan oleh syara’, iaitu diperoleh orang yang 

kamalnya empat puluh. Maka tiada sah Juma’atnya, dengan syak pada bilang-bilangan Juma’at 

muktabarnya. Maka tiada harus ia kerjakan Juma’at tetapi haram lagi tiada sah Juma’atnya. Maka 

sembahyang Zohor itu wajib kemudian daripadanya. 

Maka jika dikata orang: Hanya hamba taqlid pada qaul qadim atau taqlid satu mazhab 

daripada mazhab yang mengharuskan kurang bilangannya daripada empat puluh, maka yang 

demikian itu sah Juma’atnya di atas qaul itu. Maka jadilah sembahyang Zohor kerana 

memeliharakan khilaf orang yang tiada mengesahkan dia. 

 

Maka kita jawab katanya: Adapun taqlid akan qaul qadim, maka adalah qaul qadim 

menyatakan sah tiga orang atau empat orang wajib Juma’atnya itu khilaf ulama’ pada 

menyabitkan qaul itu daripada imam mazhab kita, Syafi’i. Dan jika kita fardhukan tsabitnya qaul 

itu Mazhab Syafi’i, maka tempatnya harus, itu jikalau tiada ada dalam dusun itu melainkan yang 

kurang daripada empat puluh tiada yang lainnya. Maka hendaklah ia sembahyang Juma’at juga. 

Maka haruslah taqlid ia sebab tiada maujud empat puluh orang sekali-kali padanya. 

 

Maka adalah pada masalah ini, kita jawabnya: Taqlid itu sungguhnya harus jua, tiada 

sunat, dan tiada wajib taqlidnya. Maka kita peliharakan qaul yang mengatakan tiada sah Juma’at 

dengan yang kurang bilang-bilangannya daripada empat puluh, lagi haram mendirikan terlebih 

aula, lagi terlebih afdhal kita peliharakan daripada mengerjakan yang haram daripada 

memeliharakan qaul yang mengharuskan taqlid jua, iaitu qaul dho’if.  

 

Dan lagi adalah yang demikian itu, orang yang memudahkan agama Islam sebab tiada ia 

amru bil ma’ruf (  - menyuruh mengerjakan perkara yang baik) dan nahyu ‘anil 

munkar (  - melarang mengerjakan perkara yang mungkar). Maka demikian itu, 

dosanya amat besar lagi balanya umum. Maka wajib atas orang yang kuasa daripada raja-raja, dan 

hulubalang, dan lainnya, bahawa menyuruh mereka itu belajar dengan dikeras, dan dengan 

menakut akan mereka itu, dan jikalau dengan perang sekalipun, kerana mereka itu pada hukum 

syara’ itu meninggalkan dia sembahyang kerana sembahyang tiada sah sebab tiada tahu rukun 

sembahyangnya, atau sebab tiada kena huruf Fatihah bacaannya, dan tiada ia belajar mereka itu, 

dan berdosa segala orang yang kuasa menyuruh mereka itu belajar. 

 

Dan wajib atas segala orang yang tahu mengajar meraka itu kerana terhenti sah Juma’at 

dengan dia maka wajib pula. Maka inilah setengah daripada sebesar munkarat. Maka tiada diuzur 

pada kita meninggalkan dia. Dan tiap-tiap orang yang tiada mengikut, maka wajiblah oleh raja-

raja menjanji seksakan mereka itu dengan perang dan lainnya. Maka wajib kita marahkan 

sehingga-hingga marah seperti kita marahkan orang yang membinasakan harta kita dan lebih lagi. 

 

Maka tatkala itu, wajib kita sembahyang Zohor jua, sebab tiada diperoleh syarat sah 

Juma’at. Tiada berdosa ia meninggalkan Juma’at pada masa itu, tetapi hendaklah ia sungguh 

menyuruh akan mereka itu belajar malam dan siang, dan haram ia dirikan Juma’at sebab tiada 

diperoleh empat puluh. Maka kita mengeras amru bil ma’ruf itu terlebih aula dan afdhal kerana 

wajib, lagi fardhu ‘ain atas orang yang kuasa daripada kita duduk berbuat ibadat yang ada yang 

menyatakan haram mengerjakan dia. Istimewa lagi tiada sah sembahyang Juma’at atas qaul yang 

muktamad, yang difatwakan dengan ittifaq ( ) segala ulama’ Syafi’i, daripada kita 

memeliharakan qaul dho’if, yang adalah padanya ikhtilaf  ( ) ulama’ pada menyabitkan dia 

daripada Syafi’i, dan yang kebanyakan tiada menyabitkan qaul yang mengesahkan dia pada 

Mazhab Syafi’i. 

 

Dan jika dikata: Hamba taqlid ( ) Imam Abu Hanifah yang mengharuskan dengan tiga 

orang, atau taqlid Imam Maliki yang mengharuskan delapan (8) orang, atau dua belas orang, atau 

dua puluh orang, itupun tiada sah pula taqlidnya, kerana tiada orang yang tahu hukum pada dua 

imam itu; apa yang wajibnya dan syaratnya. Dan tiada dapat tiada daripada keduanya, supaya kita 

peliharakan jangan jadi talfiq ( )
1
 hukum atas segala orang yang awam dan orang yang 

khawwash ( ) tiada tahu pula, tetapi mazhab dirinya ia tiada tahu, maka  betapa mazhab orang 

lain pula. Maka hasillah pekerjaannya keberatan atas wali al-umur ( ) dan dosa yang 

besar-besar atasnya jika tiada mereka itu menghiraukan pekerjaan agama, istimewa sembahyang 

lima waktu dan mendirikan dia dengan berjama’ah dan mendirikan sembahyang Juma’at seperti 

yang disuruh syara’. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

___________________________________________________________ 

 

1. Talfiq: ialah menukar sesuatu ibadat mengambil mana yang lebih mudah baginya. Atau 

dengan perkataan lain, berpindah-pindah pegangan mazhab. 

